კორონავირუსის მსუბუქი  შემთხვევების  ბინაზე მკურნალობის გზამკვლევი/რეკომენდაციები

შესავალი
ეს გზამკვლევი/რეკომენდაციები განკუთვნილია პაციენტებისთვის COVID-19–ის მსუბუქი სიმპტომებით, რომლებზეც, ოჯახის ექიმის მიერ გაიცა ბინაზე მკურნალობის რეკომენდაცია. აღნიშნული დასაშვებია მხოლოდ იმ შემთხვევაში, თუ მათზე მზრუნველობა განხორციელდება ოჯახის წევრების მიერ, ინფექციის პრევენციისა და კონტროლის სათანადო ზომების დაცვით.
ასევე, მათი ოჯახის წევრებისა და ახლობლებისთვის.

თუ პჯრ კვლევის შედეგად დაგიდგინდათ COVID-19 ინფექცია, 112 საშუალებით დაგიკავშირდებათ ონლაინ კლინიკის ოჯახის ექიმი, რომელიც საწყისი შეფასების საფუძველზე მიიღებს გადაწყვეტილებას თქვენი მკურნალობის შესახებ. ინფექციის მსუბუქი მიმდინარეობის შემთხვევაში, ექიმმა შესაძლოა მიიღოს თქვენი ბინაზე დატოვების გადაწყვეტილება, შემდგომი მეთვალყურეობის უზრუველყოფით.

ბინაზე მკურნალობა
თუ კი ოჯახის ექიმმა  მიიღო გადაწყვეტილება თქვენი ბინაზე მკურნალობის შესახებ, აუცილებელია დაიცვათ ქვემოთ ჩამოთვლილი რეკომენდაციები, რათა თავიდან აიცილოთ გართულებები და საფრთხე არ შეუქმნათ თქვენს ახლობლებსა და ოჯახის წევრებს:
1. სავალდებულოა სახლში დარჩენა, იზოლირებულ ოთახში. 
2. სთხოვეთ ოჯახის წევრებს ან ახლობლებს დაგეხმარონ საჭიროების შემთხვევაში (პროდუქტებისა და მედიკამენტების მოწოდება, სხვა);
3. ონლაინ კლინიკის ექიმებს ექნებათ თქვენთან ყოველდღიური სატელეფონო კომუნიკაცია ჯანმრთელობის მდგომარეობის მონიტორინგის მიზნით. თქვენთვის სავალდებულოა ექიმის რჩევების  გათვალისწინება;
4. ყურადღება მიაქციეთ სიმპტომებს. სიმპტომების გაუარესების შემთხვევაში, დაუკავშირდით პირად ექიმს. 
5. იყავით ყურადღებით საგანგაშო ნიშნებთან და დაუყოვნებლივ დაუკავშირდით 112-ს ან თქვენს ექიმს შემდეგის არსებობის შემთხვევაში:
a. სუნთქვის გაძნელება ან ქოშინი;
b. ტკივილი ან ზეწოლა გულმკერდის არეში;
c. მწვავედ განვითარებული ცნობიერების დარღვევა ან გამოფხიზლების შეუძლებლობა;
d. ტუჩების ან სახის მოლურჯო შეფერილობა. 
*საგანგაშო სიმპტომები არ შემოიფარგლება მხოლოდ ამ ჩამონათვალით

6. დაიცვათ რჩევები პერსონალური ჰიგიენის წესების შესახებ. ხშირად დაიბანეთ ხელები;
7. რეკომენდებულია დაიცვათ ჯანსაღი ცხოვრების წესის რეკომენდაციები, იკვებოთ სრულფასოვნად, დაიცვათ მოსვენების რეჟიმი, მიიღოთ ადეკვატური რაოდენობით სითხეები და მოერიდოთ სტრესს.

